
2. unidadia 

Ariketak

Aitortzen dot 

Landuko dittugunak:

Arratsaldeko bostak arte ≠ Arratsaldeko bostertaraiño

IKASMAILLA: LH
TALDIA: ikasle danak biñaka jarritta
HELBURUA:  noiz arte (orduekin) egitturiaren eredua jaso eta ahoz erabiltzia. Ziharka lanbide desberdiñen izenak be lantzen dira.
MATERIALA: 

  AZALPENA:  

Ikasliak biñaka jarriko dira. Irakasliak ikasle bakoitzari eranskiñeko marrazkixen fotokopixa bana emongo dotsa eta lanbidien azalpenetako orrittik azalpen bana moztu eta emon (bikotekide bakoitzari desberdiña). Ikasle bakoitzak bere fitxan agertzen dan bizimoduaren deskribapena irakurriko dau, lehenengo pertsonan. Bere bikotekidiak, bere fitxan agertzen diran marrazkixen artian aukeraketa bat egin eta bizimodu eta ordutegi hori ze lanbideri dagokixon asmatu biharko dau. 

        Ondoren beste kidiaren txandia izango da: bere txartelian agertzen dan bizimoduaren azalpena irakurriko dau eta  bikotekidiak entzun daben bizimodua marrazki batekin lotuko dau.  Asmau daben edo ez esango dotse irakasliak.

        Jokuaren  bigarren zatixan irakasliak bikotekide bati eranskiñeko lanbide-zerrendaren erdixa emongo dotsa eta beste erdixa bere bikotekidiari. Jolaskide bakoitzak zerrendatik lanbide bat aukeratuko dau, eta honen bizimodua zein dan azalduko dau, txarteletan agertzen dan antzerako informaziñua emonaz: 

-Nun egitten dau lana?

-Zer ordutatik zer ordura arte egitten dau lana?

-Zer gustatzen jako bere lanetik eta zer ez? (ikasliak asmatu daixela atal hau)

-Zer tresna, material edo makiña erabiltzen dau lanian?

         Ikasliak zalantzaren bat baldin badauka, irakasliari  laguntza eskatu ahal dotsa. Ikasliak lanbide horri dagokixon kartela egin biharko dau, dendetako atietan agertzen diran estilokua. 

Ordutegixa

........etatik .......ak arte

.........etatik .......ak arte

ZABALIK

Irakasliak egoki ikusten badau,  lantokixa eta tresnak be marrazkixen bidez adierazi leizke, hala errazagua izan leike eta. Jolaskidiak gertau daben informaziñua ahoz azalduko dotsa bere bikotiari eta egin dittuan marrazkixak be erakutsiko dotsa.  Ikaskidia datu honekin, ze lanbide dan igartzen ahalegindduko da, horretarako 3 aukera baliatuta. Lanbidia zein dan asmatu eta gero (asmatzen ez badau, erantzun zuzena esango jako), beste bikotekidiaren txandia izango da. Bixek bukatutakuan azken bi lanbide horrek fotokopixako marrazkixetan billatuko dittue, eta agertzen badira, identifikatu. (lanbide-zerrendako danak ez dira marrazkixetan agertzen).

Eranskiña

a) Lanbidiak asmatu

	Nik autuan lan egitten dot. Gehixenetan egun osua auto barruan pasatzen dot. 6 ordu egitten dot lan: goizeko 10etatik  ordubata arte eta atsaldeko 4retatik 7rak arte. Nere laneko tresnia autua da, eta gasolinia be biharrekua dot. Soldata ez da txarra, gaiñera jende asko etrotzen da ikastera eta jende asko ezagutzen dot. Aspertu behintzat, ez naiz aspertzen. hala eta be, gogor samarra da askotan: beti errepidian, frenazuak, adi-adi egon biharra, semaforuak, ... ez da hain lasaixa.

(autoeskolako irakaslia)

	Ni tenoria naiz eta abesbatza batian kantatzen dot. Egunero bi ordu entsaiatzen dittut, 7retatik 9xak arte. Baiña goizetan be pianua ikasten dot, goizeko 9retatik 12xak arte. Neri musika klasikua gustatzen jat gehixen, nahiz eta soldatia eskas samarra izan. Hala eta be, ni primeran eta oso pozik bizi naiz. 

(musikari edo abeslarixa)

	Nik eskolan, etxez-etxe, euskaltegixan, ... egitten dot lan, eta dendan be bai. Normalian goizez eta arratsaldez egitten dot lan, 9retatik ordubata arte eta lauretatik 8rak arte. Nere soldatia ez da oso altua, jendiak geruago eta gutxiago erosten dau herrixan eta. Jendia ezagutzen dot eta lana ez da aspergarrixa, baiña  nekatu be egitten naiz. Gaiñera, nere nagusixa ipurterre galanta da!

(liburu saltzaillia)


-margolarixa

-irakaslia

-arrantzalia

-sukaldarixa

-kale-garbitzaillia

-idazkarixa

-gaztaiña saltzaillia

-egunkari banatzaillia

-lorazaiña

-harakiña

-nekazarixa

-suhiltzaillia

-okiña

-jostuna

-erizaiña

-medikua

-kazetarixa

-argazkilarixa

-tabernarixa

-elektrikarixa

-paillazua

-abadia

-banketxeko langillia

-harrijasotzaillia

-butano-saltzaillia

-kioskoko saltzaillia

-kirolarixa

-albaitarixa

-telebistako aurkezlia

-irrati esatarixa

-igeltserua

-arotza

-iturkiña

-gasolindegiko langillia

B) LANBIDIAK ASMATU 

